
				এই পাতাটির মুদ্রণ সংশোধন করা প্রয়োজন। 
|
A
রাগবি এবং ফুটবল
১১৭ টম প্রথমে তাহার দিকে অতি সন্ত্রস্তভাবে তাকাইয়া দেখিতে লাগিল। তারপর তিনি যখন উঠিয়া আগুনের ধারে গেলেন তখন তাহার নিজের চারি পাশে যে সব ছােট ছেলেরা ছিল তাহাদের দিকে দেখিতে লাগিল। ইহাদের মধ্যে কেহ বা পড়িতেছে, আর সকলে হয় পরস্পরের সঙ্গে ফিস ফিস করিয়া কথাবার্তা কহিতেছে, অথবা,এ উহার রুটি চুরি করিয়া দুটি পাকাইয়া ছুড়াছুড়ি করিতেছে, আর কেহ কাঁটা দিয়া মেজের চাদর বিধিতেছে। যাহা হউক কৌতূহলাতিশয় সত্বেও সে পরিতােষপূৰ্ব্বক আহার করিয়াছিল। এমন সময় সেই মস্ত লােকটি ডাকিয়া বলিলেন “দাড়াও” এবং আহারান্তিক প্রার্থনা করিলেন।
যাই ডিনার শেষ হইল এবং টমের নিকটস্থ ছােকরাদের মধ্যে যাহারা কৌতুহলী হইয়া টমের বংশ পরিচয়, শিক্ষা এবং তদ্রপ বিষয় সম্বন্ধে প্রশ্ন করিয়াছিল তাহাদের জিজ্ঞাসাবাদ সমাপ্ত হইল, অমনি ইষ্ট (সে মুরুব্বি এবং উপদেষ্টার পদগৌরব স্পষ্টতঃ উপভােগ করিতেছিল। প্রস্তাব করিল যে এইবার হাতাটা একবার দেখিয়া আসা যাক। পরিচয়-পিপাসু টম ইহাতে সাহলাদ সম্মতি জ্ঞাপন করিল তখন তাহারা চত্বরের ভিতর দিয়া বড় ফাইভস কোট পার হইয়া বিস্তীর্ণ ক্রীড়াভূমিতে প্রবেশ করিল।
ইষ্ট বলিল “ঐ যে দেখছ ওটা ভজনালয় এবং উহার পিছনেই ঘুষি লড়াইয়ের জয়গা। মাষ্টারদের বড় একটা এধারে গতিবিধি নাই, তারা সব ঐ ওধারে থাকেন এবং প্রথম পাঠ এবং হাজিরার পর এদিকে আসেন না, আর ঐ সময়েই যত ঘঁসি লড়াই হয়। আর এই যে সমস্ত জায়গাটা যেখানে আমরা দাড়িয়ে আছি এটা হল ছােট দলের মাঠ, ঐ সব গাছ পর্যন্ত গিয়ে ঠেকেছে, আর ঐ গাছের ও ধারে হচ্ছে বড় দলের মাঠ, এখানে বড় বড় ম্যাচ খেলা হয় । আর ঐ যে সব তফাতের কোণ, | ঐটা হচ্ছে দ্বীপ। আসছে ষষমাহাতে যখন দ্বীপের খাটানি পড়বে
৭।

